
GOUVÈNÈ CUOMO DEPWAYE SANT KÒMANN MOBIL NAN REJYON KAPITAL POU FOUNI ASISTANS 

POU ANPECHE SEZI KAY 

 

Depatman Sèvis Finans Pare pou l Ede Pwopriyetè Kay pandan Vizit la p Fè nan Troy jou ki mèkredi 13 

nov. ak nan Albany nan jou ki jedi 14 nov 

 

Gouvènè Andrew M. Cuomo te anonse jodi a l ap depwaye Sant Kòmman Mobil Depatmant Sèvis Finans 

yo (Department of Financial Services (DFS) Mobile Command Center (MCC)) nan sit ki nan Troy ak 

Albany pou ede pwopriyetè kay ki gen difikilte ekonomik nan Rejyon Kapital la.  

 

Reprezantan depatman an ap disponib apati 9 a.m. jiska 5:00 p.m. pou rankontre pwopriyetè kay nan 

MCC a nan adrès sa yo:  

• Mèkredi, 13 nov. – 1 Monument Square nan anba lavil Troy.  

• Jedi, 14 nov. – Hudson-Jay Park, nan Center Square nan Albany, anfas Wilborn Temple First 

Church, 121 Jay St.  

 

“Nap kontinye bay asistans nan yon mannyè entansif atravè eta a pou pwopriyetè kay yo ka sezi kay yo,” 

te deklare Gouvènè Cuomo. “Nan kad inisyativ prevansyon sezi-ipotèk eta a, n ap depwaye pèsonèl 

kalifye Depatman Sèvis Finans lan dirèkteman nan Rejyon Kapital pou bay fanmi ki gen pwoblèm 

ekonomik konsèy pratik sou opsyon ki genyen pou ede yo pa pèdi kay yo.”  

 

Benjamin M. Lawsky, Sipè Entandan Sèvis Finans, te di konsa, “Administrasyon Cuomo a kontinye ap 

depwaye nan kominote nan tout eta nou an pou ofri èd pratik, sanse pou pwopriyetè kay ki gen difikilte 

finansye. Nou vle fè tout sa nou kapab pou asire n Nouyòkè ki gen pwoblèm ipotèk konnen genyen 

opsyon ki ka pèmèt yo rete lakay yo epi evite yo sezi kay yo.”  

 

Majistra Troy, Lou Rosamilia, te di konsa, “Mwen ta renmen remèsye Gouvènè Andrew Cuomo ak Depatman 

Sèvis Finans yo dèske yo pote sant kòmann mobil yo a nan Troy jou ki mèkredi, nov. lan 13. Tout èd nou ka 

bay pwopriyetè kay kap fè fas ak posiblite pou yo pèdi kay yo akòz sezi se  yon bagay nou toujou vle fè. Nou 

espere rezidan nou yo pral pwofite okazyon sa pou yo jwenn èd ak enfòmasyon yo bezwen.”  

Majistra Albany, Jerry Jennings, te di konsa, “Sezi kay fè fanmi mal epi gen yon enpak negatif sou katye 

nou yo, kidonk li enpòtan pou nou tout fè sa nou konnen pou ede moun rete lakay yo. Pwogram 

prevansyon sezi ipotèk eta a te lanse paske Gouvènè Cuomo konprann ijans ki genyen pou stope sezi-

ipotèk yo.”  

 

Manm Asanble John McDonald te di konsa, “Sant Kòmann Mobil DFS la se yon bèl okazyon pou 

pwopriyetè  jwenn èd ak konsèy yo bezwen pou yo pa sezi kay yo. Malerezman, gen anpil fanmi ki gen 

difikilte pou peye ipotèk yo epi inisyativ sa bay yo fasilite pou rankontre reprezantan kalifye ki ka bay yo 

konsèy ak resous pou yo pa sezi kay yo. Gouvènè Cuomo konprann ijans ki genyen pou ede pwopriyetè 

kay yo, epi mwen fyè pou m mete ak li nan ankouraje rezidan pran avantaj pwogram pou anpeche sezi-

ipotèk eta nou an ofri yo.”  

 

Pwogram prevansyon sezi-ipotèk DFS la ap sèvi pou ogmante èd pou pwopriyetè ki ka pèdi kay yo depi 

lè Gouvènè Cuomo te lanse pwogram lan lane pase. Pwogram sansibilizasyon an vizite zòn atravè eta a 

kote pousantaj sezi-ipotèk yo wo.  

 

Gouvènè Cuomo pral depwaye tou Sant Kòmann Mobil DFS la nan lòt kote nan jou k ap vini yo pou ede 

kontinye jwenn pwopriyetè kay ki gen difikilte yo. Adrès ak dat byen espesifik pral anonse nan yon ti tan 

ki pa lwen.  

 

Resous Eta a ki Disponib pou Pwopriyetè Kay yo  

 

Pwogram prevansyon sezi-ipotèk eta a ap pèmèt pwopriyetè kay yo fè reyinyon kap rete sekrè avèk 

espesyalis sezi-ipotèk DFS k ap evalye kote pwopriyetè kay yo ye nan pwosesis anvan sezi-ipotèk la oswa 

nan pwosesis sezi-ipotèk la. Selon sitiyasyon espesifik moun yo, espesyalis yo ka ofri pwopriyetè kay yo 

asistans nan domèn tankou:  

• Aplikasyon pou modifikasyon prè ipotekè, oswa y ap bay èd pou pwopriyetè kay ki te deja ap 

chèche jwenn modifikasyon prè ipotekè yo.  

• Fè entèvansyon sou non pwopriyetè kay bò kote enstitisyon prè ipotekè oswa ajans 

rekouvreman yo.  

• Ede pwopriyetè kay nan kominikasyon avèk enstitisyon prè ipotekè yo oswa ajans 

rekouvreman yo.  

• Aksepte plent pwopriyetè kay ki kwè yo viktim abi enstitisyon prè ipotekè yo, yon fason 

Depatman an ka mennen ankèt sou plent yo.  

 

U.S. Housing and Urban Development (HUD) te dakò pou konseye nan zafè lojman mete yo disponib tou 

pou ofri asistans pou pwopriyetè kay yo.  

 

Depatman an te ankouraje pwopriyetè kay yo pou yo pran anpil prekosyon avèk fwod aktivite pou sove 

ipotèk, yon sèvis biznis prive ka ofri sou mache a. Paregzanp, pwopriyetè kay dwe pran anpil prekosyon 

avèk moun k ap mande frè davans pou yo ka jwenn yon modifikasyon prè ipotekè, pou yo sove yon kay 

yo pat peye pou li, oswa pou yo stope yon sezi-ipotèk oswa yon vant poutèt taks ki pa peye. Lwa New 

York entèdi pou moun touche frè nan pifò ka yo. Epitou, anpil konseye lojman ki pa touche lajan ap ede 

pwopriyetè kay yo negosye avèk enstitisyon prè ipotekè yo gratis.  

 

Anplis, moun New York dwe pran anpil prekosyon avèk moun ki di yo kapab sove yon kay si yon 

pwopriyetè kay siyen oswa transfere papye kay li a bay yo, pou pwopriyetè kay la kapab peye tout 

aryere peman prè ipotekè li te dwe yo, oswa pou li kapab refinanse yon prè. Yon pwopriyetè kay pa ta 

dwe janm remèt peman prè ipotekè li ba moun ki pa konpayi prè ipotekè pwopriyetè kay la san 

apwobasyon konpayi an.   

 

Yo ankouraje pwopriyetè kay ki pa kapab rankontre pèsonèlman ak reprezantan DFS pou yo rele 

nimewo gratis prevansyon sezi-ipotèk Depatman an, 1-800-342-3736, apati 8:30 a.m. jiska 4:30 p.m., 

lendi jiska vandredi. Pwopriyetè kay ka pote plent tou sou sitwèb Depatman an, www.dfs.ny.gov.  

### 

 

W ap jwenn lòt nouvèl nan sit wèb  www.governor.ny.gov 

Eta New York | Executive Chamber | press.office@exec.ny.gov | 518.474.8418 

 


